
 
 

 

Fjalimi i ambasadorit Philip T. Reeker me rastin e hapjes së ciklit filmik  

Gazetaria në kinematografinë amerikane 

 

 

Mirëmbrëma dhe mirësevini në hapjen e këtij cikli filmik për gazetarinë në kinametografinë amerikane!  

 

Gëzohem që ndodhem në shoqërinë e studentëve të gazetarisë dhe kolegëve që merren me gazetari 

profesionale. Shpresojmë që ky cikël filmik t’u mundësojë një vështrim nga afër në botën e gazetarisë 

dhe të nxisë diskutime mbi rolin e mediave.  

 

Në Shtetet e Bashkuara, mediat luajnë një rol vital si mbrojtës i vlerave demokratike. Mediat e pavarura 

janë element thelbësor i një shoqërie të hapur. Puna e mediave në drejtim të përmirësimit të lirisë së 

shprehjes, transparencës dhe qeverisjes së mirë bazohet në bindjen tonë fundamentale – të hedhur në 

letër nga krijuesit e Kushtetutës së SHBA-ve – që qytetarët mirë të informuar janë mbrojtësit më të 

fuqishëm të lirive të veta.  

 

Kjo bindje u vërtetua nga ngjarjet që ndodhën në Shtetet e Bashkuara, dhe të cilat janë portretizuar në 

këtë cikël filmik. Në Të gjithë njerëzit e presidentit, gazetarët amerikanë që po hetonin skandalin 

Watergate në vitet 1970 zbuluan një sërë komplotesh dhe keqpërdorimesh të pushtetit që shpienin deri në 

Shtëpinë e Bardhë e që rezultuan me dorëheqjen e presidentit Richard Nixon.  

 

Sonte do të shohim një nga filmat e mi të preferuar Natën e mirë dhe me fat. Filmi portretizon gazetarin 

televiziv Edward R. Murrow i cili përdor fuqinë e medias për të sfiduar senatorin Joseph McCarthy gjatë 

periudhës anti-komuniste (Red Scare) të viteve 1950. Murrow ka përdorur fragmente nga fjalimet e vet 

McCarthy-t për të demonstruar dhe dëshmuar akuzat e shpifura dhe kontradiktat. Emisionet e Murrow 

ishin pikë kthese në gazetarinë amerikane dhe ndihmuan që t’i jepet fund erës së McCarthy-t.  

 

Në nder të punës së Murrow dhe përkushtimit të tij ndaj artit dhe etikës së gazetarisë, Stejt Departamenti 

themeloi programin Edward R. Murrow për gazetari përmes të cilit gazetarët e talentuar nga e tërë bota, 

përfshirë edhe disa nga Maqedonia, janë ftuar në SHBA për të hulumtuar parimet dhe praktikat e 

gazetarisë.  

 

Puna e Murrow shërben si shembull për përsosmërinë që të gjithë ne mundohemi ta arijmë dhe për vlerat 

që i çmojmë – liria e shprehjes dhe mediat e lira e të pavarura – si dhe për misionin e i tyre që përmes 

informimit objektiv dhe të drejtë të kërkojnë përgjegjësi nga zyrtarët e zgjedhur.  

 

Ju faleminderit që na u bashkangjitët sonte në këtë shfaqje speciale të Natën e mirë dhe me fat. Me 

padurim pres të dëgjoj diskutimet që mund të nxisë kjo histori e filmit. Një faleminderim të veçantë edhe 

për partnerët tanë nga Kinoteka për atë që organizuan shfaqjen e këtij cikli filmik. Ju dëshiroj shikim të 

këndshëm!  

